२०७० साल माघ १५ गते बुधबारका दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा निम्नबमोजिम छन :
1. मिति 2070/10/9 को बैठकबाट त्रिभुवन विश्वविद्यालय चिकित्साशास्त्र अध्ययन संस्थाका प्रा.डा. गोविन्द के.सी. र नेपाल चिकित्सक संघले राखेका मागहरूका सम्बन्धमा प्रधानमन्त्री तथा मन्त्रिपरिषद्को कार्यालयका सचिव कृष्णहरि वास्कोटाको संयोजकत्वमा गठित अधिकारसम्पन्न वार्ता टोलीले पेश गरेको प्रतिवेदनका सम्बन्धमा देहायबमोजिम गर्ने –
1. वार्ता टोलीवाट छलफल गरी सम्बद्ध पक्षसँग गरिएको सहमतिसहितको प्रतिवेदनका लागि वार्ता टोलीलाई धन्यवाद दिने ।
2. विषयवस्तुको गाम्भीर्यतालाई विचार गरी वार्ता टोलीले गरेको सिफारिसको वुँदा नं. ४ तत्काल कार्यान्वयनमा लैजान शिक्षा मन्त्रालयलाई निर्देशन दिने । 
3. सिफारिसको बुँदा नं. २ र ३ मा उल्लेख गरिएका कार्यदलसम्बन्धी काम तत्काल शुरू गर्न शिक्षा मन्त्रालयलाई निर्देशन दिने ।
4. बाँकी सिफारिसका बुँदाहरूका सम्बन्धमा सम्बन्धित मन्त्रालयहरूमा आवश्यक कारबाहीका लागि लेखी पठाउने ।
द्रष्टव्यः निर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।
२०७० साल माघ ९ गते बिहिबारका प्रधानमन्त्री तथा मन्त्रिपरिषद्को कार्यालय सिंहदरबारमा बसेको मन्त्रिपरिषद्को बैठकको उपस्थिति तथा निर्णय-
1. नेपाल सरकारको अपील
लामो समय देखि अनसनरत गोर्खा निवासी नन्दप्रसाद अधिकारी तथा गंगामाया अधिकारीका छोरा कृष्णप्रसाद अधिकारीको हत्याको छानविनका लागि नेपाल सरकार क्रियाशील र प्रतिबद्ध रहेको हुँदा अधिकारी दम्पत्तिलाई अनसन तोडी सामान्य जीवन यापन गर्न र यस काममा सघाउन सम्पूर्ण राजनैतिक दल, मानव अधिकारकर्मी, सञ्चारकर्मी र नागरिक समाजलाई नेपाल सरकार हार्दिक आह्वान गर्दछ ।
2. नेपाल सरकारको अपील
विगत केही दिनदेखि चिकित्साशास्त्र अध्ययन संस्थानका प्रा.डा.श्री गोविन्द के.सी.ले गर्नुभएको अनसनको कारण त्रिभुवन विश्वविद्यालय, शिक्षण अस्पताल महाराजगञ्जमा उत्पन्न परिस्थितिबाट शिक्षण अस्पताल, महाराजगञ्ज र अन्य स्वास्थ्य संस्था र अस्पतालबाट सर्वसाधारणले स्वास्थ्य सेवा प्राप्त गर्न असहज भएको विषयमा नेपाल सरकार, मन्त्रिपरिषद्को गम्भीर ध्यान आकृष्ट भएको छ । यो समस्या समाधानका लागि नेपाल सरकारले त्रिभुवन विश्वविद्यालय, चिकित्साशास्त्र अध्ययन संस्थान, नेपाल चिकित्सक संघका पदाधिकारीहरू तथा अन्य सम्बद्ध व्यक्तिहरूसँग औपचारिक र अनौपचारिक छलफल तथा परामर्श गरी आन्दोलनरत पक्षका माग सम्बोधनका लागि निर्णय तथा गम्भीर पहल गर्दै आएको भए तापनि हालसम्म सर्वसाधारणले सहज  रूपमा  स्वास्थ्य  सेवा  प्राप्त  गर्न  कठिनाई 
भइरहेको  छ । यसैबीच सम्मानित सर्वोच्च अदालतबाट आवश्यक सेवा सञ्चालन ऐन, २०१४ को दफा ३(१) ले सार्वजनिक हितका लागि नेपाल सरकारले नेपाल राजपत्रमा सूचना प्रकाशित गरी हडताल निषेध गर्नसक्ने व्यवस्था भएअनुसार २०७० कात्तिक २९ गतेको नेपाल राजपत्रमा सूचना प्रकाशित गरी स्वास्थ्य सेवालाई अत्यावश्यक सेवामा समावेश गरिएको उल्लेख गर्दै सर्वसाधारणले पाउनुपर्ने सबै स्वास्थ्य सेवा सुविधा सुचारु राख्न अन्तरिम आदेश भएको व्यहोरा सर्वविदितै छ । 

प्रा.डा.के.सी.ले राख्नुभएका मुख्य मागहरू सम्बोधन भइसकेका छन् र उहाँले उठाउनु भएका अन्य विषय एवम् नेपाल चिकित्सक संघले उठाएको मागहरू वार्ता र छलफलबाट सम्बोधन गर्न नेपाल सरकार सकारात्मक रहेको छ । विश्वविद्यालय र स्वास्थ्य क्षेत्रमा देखिएका समस्या छलफल र वार्ताबाट समाधान गर्ने प्रयोजनका लागि प्रधानमन्त्री तथा मन्त्रिपरिषद् कार्यालयका सचिव कृष्णहरि वास्कोटाको संयोजकत्वमा गृह मन्त्रालय, शिक्षा मन्त्रालय र स्वास्थ्य तथा जनसङ्ख्या मन्त्रालयका सचिवहरू रहेको वार्ता टोली गठन गरिएको छ र सो टोलीलाई यथाशिघ्र आफ्नो कार्य प्रारम्भ गर्न निर्देशन दिइएको छ । 

 
यस परिप्रेक्षय प्रा.डा. गोविन्द के.सी. को माग सम्बोधन गरी उहाँको जीवन रक्षा गर्न र जनसाधारणलाई सबै स्वास्थ्य सेवा निर्वाध रूपमा पुर्‍याउन सहज वातावरण सिर्जना गर्ने कार्यमा सघाउन त्रिभुवन विश्वविद्यालयका पदाधिकारीहरू, नेपाल चिकित्सक संघका पदाधिकारीहरू, चिकित्साशास्त्र अध्ययन संस्थानका पदाधिकारीहरू र चिकित्सक तथा स्वास्थ्यकर्मीहरू, सम्पूर्ण स्वास्थ्य सञ्चालक तथा व्यवसायीहरू, मानवअधिकारकर्मीहरू, सम्पूर्ण राजनैतिक दल, सञ्चार क्षेत्र र नागरिक समाजलाई हार्दिक आह्वान गर्नुका साथै आफ्नो अनसन तोडी सहयोग गर्न प्रा.डा. गोविन्द के.सी.लाई नेपाल सरकार हार्दिक अनुरोध गर्दछ । 

साथै, अहिलेको सङ्क्रमणकालीन अवस्थामा बन्द हड्ताल र आमरण अनसनजस्ता कार्यक्रम सञ्चालन गर्दा मुलुकबासीले पाउने सार्वजनिक सेवा प्रभावित हुने हुँदा धैर्यता राखी बन्द हड्ताल र आमरण अनसनजस्ता कार्यक्रम नगरी सार्वजनिक सेवालाई निर्वाध रूपमा सञ्चालन गर्ने काममा सघाउन सम्पूर्ण पेशाकर्मी, अधिकारकर्मी तथा नागरिक समाजलाई नेपाल सरकार हार्दिक आह्वान गर्दछ ।
3. प्रधानमन्त्री तथा मन्त्रिपरिषद्को कार्यालय– वार्षिक घरपरिवार सर्वेक्षण कार्यक्रमका लागि ७ (सात) दिन भन्दा बढी अवधिका लागि कर्मचारी खटाउँदा  हाल कायम रहेको भ्रमण खर्च नियमावली, २०६४ बमोजिम ७ (सात) दिनपछि पाउने भत्ता कम हुने हुँदा  सात दिनपछिको हकमा होटल तथा बास खर्च रकम वापत रु ५००/- (अक्षरुपी पाँच सय रुपैयाँ) दैनिकका दरले उपलब्ध गराउने ।
4. प्रधानमन्त्री तथा मन्त्रिपरिषद्को कार्यालय– सुदूरपश्चिम विकास आयोगको अस्थायी  दरबन्दी स्वीकृत गर्ने।
5. प्रधानमन्त्री तथा मन्त्रिपरिषद्को कार्यालय- नेपाल सार्वजनिक खरिद रणनैतिक संरचना २०१३-२०१६ स्वीकृत गर्ने विषयको प्रस्ताव – मन्त्रिपरिषद्, आर्थिक तथा पूर्वाधार समितिमा छलफल गरी पेश गर्ने।  
6. प्रधानमन्त्री तथा मन्त्रिपरिषद्को कार्यालय–नेपाल सरकारको नाममा रहेको जग्गाहरू नेपाल ट्रष्टको नाममा कायम गर्ने विषयको प्रस्ताव  मन्त्रिपरिषद्, सामाजिक समितिमा छलफल गरी समितिको निर्णयबमोजिम गर्ने ।    
7. अर्थ मन्त्रालय– दक्षिण एशियाली पर्यटन पूर्वाधार विकास परियोजनाको लागि एशियाली विकास बैंकबाट प्राप्त हुने थप आर्थिक सहायता प्राप्त गर्ने सम्बन्धमा वार्ता गर्न टोली गठन गर्ने ।
8. अर्थ मन्त्रालय– नागरिक लगानी कोष ऐन, 2047 को दफा २५ को उपदफा (२) को खण्ड (क) बमोजिम महालेखा नियन्त्रक सुमनप्रसाद शर्मालाई नागरिक लगानी कोषको सञ्चालकमा मनोनित गरी निजलाई सोही ऐनको उपदफा (३) बमोजिम अध्यक्ष तोक्ने ।
9. अर्थ मन्त्रालय– महिला तथा बालबालिकाको लागि सेवा केन्द्र स्थापना आयोजना कार्यान्वयन गर्न एशियाली विकास बैंकसँग अनुदान सहायता लिने सम्बन्धी वार्ता टोलीमा महिला, बालबालिका तथा समाजकल्याण मन्त्रालयका प्रतिनिधि सदस्यमा थप गरी वार्ता गर्ने ।
10. अर्थ मन्त्रालय– नेपाललाई चीन सरकारबाट प्रदान गर्ने अनुदान सहायता स्वीकार गर्ने ।
11. ऊर्जा मन्त्रालय– बुढीगंगा जलविद्युत आयोजनाको लागि आवश्यक राजपत्रांकित पदहरूको अस्थायी दरबन्दी स्वीकृत  गर्ने ।
12. कानुन, न्याय, संविधानसभा तथा संसदीय मामिला मन्त्रालय– नेपाल न्याय सेवाको राजपत्रांकित प्रथम श्रेणीका अधिकृतहरूलाई सरूवा गर्ने ।
13. कानुन, न्याय, संविधानसभा तथा संसदीय मामिला मन्त्रालय– मुरारीप्रसाद पौडेलसमेतको बढुवा पदस्थापन गर्ने ।
14. कृषि विकास मन्त्रालय– बर्ड फ्लू रोग नियन्त्रण (तेश्रो संशोधन) आदेश, २०७० पारित गरी नेपाल राजपत्रमा प्रकाशन गर्ने ।
15. गृह मन्त्रालय– नेपाल प्रहरीका प्रहरी जवान लाल वहादुर खड्गालाई रु १,००,०००।- र प्रहरी जवान प्रेमहरी श्रेष्ठलाई रु १,००,०००।-  औषधि उपचार वापत आर्थिक सहायता उपलब्ध गराउने।
16. गृह मन्त्रालय– मलेसियाको निर्वाचन आयोगमा हुन गैरहेको Online Voter Registration / National ID Distribution को प्रक्रिया सम्बन्धी बैठकमा सहभागी हुन जान निर्वाचन आयुक्त श्री दोलखबहादुर गुरुङ्गलाई स्वीकृति दिने । 
17. गृह मन्त्रालय–झापा जिल्ला लखनपुर गा.वि.स. वडा.नं.१ का मृतक सुरेश राईको आश्रित परिवारलाई रु.७,००,०००।– आर्थिक सहायता उपलब्ध गराउने । 
18. गृह मन्त्रालय– राष्ट्रिय अनुसन्धान विभागका अनुसन्धान अधिकृत बद्रीनारायण फैंजुलाई रु १,००,०००।-  औषधि उपचार वापत थप आर्थिक सहायता उपलब्ध  गराउने । 
19. महिला, बालबालिका तथा समाजकल्याण मन्त्रालय– कार्यक्रम माग गरी तोकिएको काममा मात्र खर्च गर्ने र दोहोरो खर्च नपर्ने व्यवस्था मिलाउने गरी शर्तनामा गराई नेपाल बाल संगठनका नाममा सशर्त अनुदान दिने ।  
20. महिला, बालबालिका तथा समाजकल्याण मन्त्रालय- भारतको नयाँदिल्लीमा आयोजना गर्ने  “Status and Role of Social Science Research in Asia-Emerging Challenges and Policy Lessons” विषयक कार्यक्रममा भाग लिन सचिव श्री दिनेशहरि अधिकारीलाई स्वीकृति दिने ।
21. रक्षा मन्त्रालय– प्राविधिक महासेनानी पदमा प्राविधिक प्रमुख सेनानी श्री खगेश्वर अर्याललाई पदोन्नति गरी पदस्थापन गर्ने ।
22. रक्षा मन्त्रालय– प्राविधिक उपरथी (डा.) पदमा प्राविधिक सहायकरथी डा. प्रकाश राज पाण्डेलाई पदोन्नति गरी पदस्थापन गर्ने ।
23. रक्षा मन्त्रालय– नेपाली सेनाका प्रधान सेनापतिलाई माल्दिभ्स र श्रीलंकाका सेनाका सेनाध्यक्षहरूको निमन्त्रणामा भ्रमणमा पठाउने ।
24. रक्षा मन्त्रालय– उपरथी श्री पूर्णचन्द्र थापालाई भारतको नयाँ दिल्लीमा अयोजना हुने Exhibition Defexpo India -2014 मा सहभागी हुन जान स्वीकृति दिने ।
25. वन तथा भू-संरक्षण मन्त्रालय– नेपाल वन सेवा श्री चेवनप्रसाद गुरागाईलाई निजामती सेवा ऐन, २०४९ को साविक दफा २४घ१ बमोजिम २०७० माघ १ गते देखि जेष्ठता कायम हुने गरी सह सचिव प्रा. पदमा बढुवा नियुक्ति दिने । 
26. शान्ति तथा पुनर्निर्माण मन्त्रालय– राहत तथा पुनस्थापन इकाईको लागि अस्थायी दरबन्दी सिर्जना गर्ने ।
27. संस्कृति, पर्यटन तथा नागरिक उड्डयन मन्त्रालय–साँस्कृतिक संस्थानको अध्यक्ष तोक्ने ।  
28. सङ्घीय मामिला तथा स्थानीय विकास मन्त्रालय– स्थानीय बगरखेती प्रवर्द्धन नीति, २०७० स्वीकृति विषयको प्रस्ताव  मन्त्रिपरिषद्, आर्थिक तथा पूर्वाधार समितिमा छलफल गरी समितिको निर्णयबमोजिम गर्ने । 
29. सङ्घीय मामिला तथा स्थानीय विकास मन्त्रालय– कीर्तिपुर नगरपालिकालाई कार्यालय भवन निर्माण गर्न जग्गा उपलब्ध गराउने ।  
30. सहकारी तथा गरिबी निवारण मन्त्रालय– साझा प्रकाशन (सहकारी संस्था लि.) समस्या समाधान तथा सुदृढीकरण सुझाव उच्चस्तरीय कार्यदल, २०७० को म्याद थप गर्ने ।
31. सहरी विकास मन्त्रालय– महालेखा परीक्षकको कार्यालयलाई जग्गा उपलब्ध गराउने । 
32. सामान्य प्रशासन मन्त्रालय– श्री महेन्द्र विलास बज्राचार्यलाई थप आर्थिक सहायता  उपलब्ध गराउने।
33. सामान्य प्रशासन मन्त्रालय– आर्थिक सहयोग उपलब्ध गराउने विषयको नं. 24/74-070/9/26 को प्रस्ताव  प्रस्ताव फिर्ता गर्ने ।
34. सामान्य प्रशासन मन्त्रालय- राजपत्रांकित प्रथम श्रेणी सहसचिव श्री उपेन्द्रप्रसाद अधिकारीको राजीनामा स्वीकृति गर्ने ।
35. सूचना तथा सञ्चार मन्त्रालय–ESP/DFID को आयोजनामा सञ्चालित Improving the Implementation of Right to Information in Nepal बिषयक परियोजनाको निर्धारित कार्यक्रम अनुसार एक प्रतिनिधि मण्डलको नेतृत्व गर्दै मिति २०७० माघ ११ देखि १९ सम्म वेलायत भ्रमण गर्नको लागि राष्ट्रिय सूचना आयोगका सचिव श्रीराम पन्तलाई स्वीकृति दिने ।
36. सूचना तथा सञ्चार मन्त्रालय– सचिव ध्रुबप्रसाद शर्मालाई भियतनाममा आयोजना हुने Asia and Pacific Regional Forum on Future IMT Systems मा भाग लिन स्वीकृति प्रदान गर्ने ।
37. सूचना तथा सञ्चार मन्त्रालय–सह सचिव श्री उमाकान्त पराजुलीलाई अर्को व्यवस्था नभएसम्मको लागि राष्ट्रिय समाचार समिति बोर्डको अध्यक्ष पदको समेत कामकाज गर्ने गरी  तोक्ने ।
38. स्वास्थ्य तथा जनसङ्ख्या मन्त्रालय–
संवरराज पाण्डेसमेतालाई विल भरपाई लिई जनही रु. ५,००,०००।– मा नबढ्ने गरी औषधि उपचार वापत आर्थिक सहायता उपलब्ध गराउने ।  
39. काठमाडौं जिल्ला बालुवा गा.वि.स.-६ निवासी उपेन्द्रप्रसाद भण्डारीको निवेदनलाई दृष्टिगत गरी निजको छोरा विपिन भण्डारीको क्यान्सर रोगको उपचारका लागि एक लाख पचास हजार आर्थिक सहायता उपलब्ध गराउने । 
40. त्रिभुवन विश्वविद्यालय, चिकित्साशास्त्र अध्ययन संस्थानका प्रा.डा. श्री गोविन्द के.सी.ले विभिन्न मागहरू राखी अनसनमा रहनु भएबाट विश्वविद्यालय र स्वास्थ्य क्षेत्रमा उत्पन्न समस्यालाई छलफल र वार्ताबाट समाधान गर्ने प्रयोजनका लागि प्रधानमन्त्री तथा मन्त्रिपरिषद्को कार्यालयका सचिव कृष्णहरि वास्कोटाको संयोजकत्वमा गृह मन्त्रालय, शिक्षा मन्त्रालय र स्वास्थ्य तथा जनसङ्ख्या मन्त्रालयका सचिवहरू रहेको अधिकारसम्पन्न वार्ता टोली गठन गर्ने । सो वार्ता टोलीले प्रा.डा. के.सी. र नेपाल चिकित्सक संघका पदाधिकारीले राख्नु भएका मागहरूउपर वार्ता गरी प्रा. डा. के.सी. को अनसन तोडाउन आवश्यकताअनुसार सहमति र सम्झौता गरी नेपाल सरकारसमक्ष सिफारिस गर्ने । उक्त वार्ता टोलीले यथाशिघ्र आफ्नो कार्य प्रारम्भ गर्ने ।
द्रष्टव्यः निर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।
